
Shiva Stava 5

ஶிவஸ்தவ: 5

ஏகம் நிஷ்களமசலம் ஸம்ஸக்தத்³வாத³ஶாந்தமதிஶாந்தம் ।
ஜ்யோதிர்விஜ்ஞாநமயம் பராத்பரம் பாவநம் ஶிவம் வந்தே³॥ 1॥
த்³வேதா⁴ ஶக்தத்யா யுக்தம் புருஷப்ரக்ரு’திப்ரகாரபே⁴தே³ந ।
அக்³நீஷோமாத்மாநம் ஜக³த்ப்ரஸூதிம் மஹேஶ்வரம் வந்தே³॥ 2॥
மூர்தித்ரயாநுஷக்தம் ப்³ரஹ்மா விஷ்ணுர்மஹேஶ்வரஶ்சேதி ।
ஸ்ரு’ஷ்டிஸ்தி²திலயஹேதும் த்ரிகு³ணாத்மாநம் த்ரிலோசநம் வந்தே³॥ 3॥
வேத³சதுஷ்டயவேத்³யம் சதுராஶ்ரமவர்ணத⁴ர்மகர்தாரம் ।
சதுரஷ்டார்தா⁴வாஸம் சதுர்பு⁴ஜம் சந்த்³ரஶேக²ரம் வந்தே³॥ 4॥
பஞ்சமஹாபூ⁴தமயம் பஞ்சேந்த்³ரியஶக்திவிஷயகு³ணநிலயம் ।
பஞ்சவிப⁴க்தாத்மாநம் பஞ்சமுக²ம் பார்வதீபதிம் வந்தே³॥ 5॥
ஷட்³வர்க³து³ர்க³தூ³ரம் ஷட்தர்கவிதர்கநிஶ்சயாலக்ஷ்யம் ।
ஷட்கர்மாங்க³ஸுநிஷ்டம் ஷண்முக²ஜநகம் ஜக³த்³கு³ரும் வந்தே³॥ 6॥
ஸப்தவிகாராவ்யக்தம் ஸப்தாதி⁴கஸப்தவிஷ்டபாதா⁴ரம் ।
ஸப்தாஶ்விகோடிபா⁴ஸம் ஸப்தாவலயம் பிநாகிநம்வந்தே³॥ 7॥
மூர்த்யஷ்டகோபபந்நம் நாகா³ஷ்டகபூ⁴ஷணம் மஹாதே³வம் ।
அஷ்டமலோகேஶாநாம் மாத்ரூ’ணாப⁴ஷ்டகார்சிதம் வந்தே³॥ 8॥
நவஶக்திக்ரு’தாதா⁴ரம் நவவிகஸிதகாஶகுஸுமஸங்காஶம் ।
நவயௌவநோபபத்ரம் நவக்³ரஹாராதி⁴தம் ஹரம் வந்தே³॥ 9॥
த³ஶமுக²நதசரணயுக³ம் த³ஶமுக²ஹவ்யஹோமஸம்ப்ரீதிம் ।
த³ஶமுக²மண்ட³நநமிதம் த³ஶப்ரஹாரோஜ்ஜ்வலம் ஹரம் வந்தே³॥ 10॥
ஏகாத³ஶப்ரபே⁴த³ம் ருத்³ரம் ஶததா⁴ ஸஹஸ்ரதா⁴ பூ⁴ய: ।
ஸங்க்²யாதீதம் மூர்த்யாம் மாயாமயமச்யுதம் ம்ரு’ட³ம் வந்தே³॥ 11॥
த்³வாத³ஶஸங்க்²யாதீதம் மாஹாத்ம்யம் ஸர்வபு⁴தரமணீயம் ।

1



ஶிவஸ்தவ: 5

நிஷ்களசிந்த்யேஶாநம் ஸர்வேஶம் பாபநாஶநம் வந்தே³॥ 12॥
கரத்⁴ரு’தஶூலகபாலம் ப⁴ஸிதஸிதாங்க³ம் த்ரிலோசநம் ஜடிலம் ।
பீ⁴ஷணபித்ரு’வநநிலயம் நீலக்³ரீவம் தி³க³ம்ப³ரம் வந்தே³॥ 13॥
உக்³ரம் வீரயுதம் மஹாந்விதமதோ² விஷ்ணும் ஜ்வலந்தாந்விதம்

ஸம்ப்ரோக்தாத² ச ஸர்வதோமுக²ந்ரு’ஸிம்ஹார்ணாம்ஸ்ததா² பீ⁴ஷணம் ।
ப⁴த்³ரம் ம்ரு’த்யுயுதம் ச ம்ரு’த்யுமபி ச ப்ரோக்தா நமாம்யா யுதம்

பூ⁴யோऽஹம் பத³முத்³த⁴ரேந்மநுமிமாம் மந்த்ரீ ஸமஸ்தார்த²தா³ம் ॥ 14॥
(“உக்³ரம் வீரம் மஹாவிஷ்ணும் ஜ்வலந்தம் ஸர்வதோமுக²ம் ।
ந்ரு’ஸிம்ஹம் பீ⁴ஷணம் ப⁴த்³ரம் ம்ரு’த்யும்ரு’த்யும் நமாம்யஹம்”॥
இதி மந்த்ரஸ்வரூபம் ॥ஶ்ரீ ॥ )

(This stotra contains 14 verses in praise of Shiva.

From 1 to 12, each shloka enumerates the numbers in

Sanskrit as ekaM, dvedhA, traya etc. while

describing the glory of shiva. The last stanza

contains a mantra on Nrisimha ugraM vIraM mahAviShNuM etc.)

இதி ஶிவஸ்தவ:ஸம்பூர்ண: ।

